
BUXORO DAVLAT UNIVERSITETIDA MASOFAVIY O‘QITISH
TIZIMLARINI JORIY QILISH VA QO‘LASH SAMARADORLIGINI

OSHIRISH
M.Z.Xusenov
BuxDU, axborot texnologiyalari kafedrasi o qituvchisi
Q.LJo’rayev

BuxDU, 1- bosqgich maristranti

Axborot  texnologiyalarining  asosiy  vazifasi  turli  jarayonlarni
mexanizatsiyalash va avtomatlashtirish metod va vositalarini yaratishdir. O’z
xususiyatlariga ko'ra, ma’lumotlar bilan bajariladigan ishlarni avtomatlashtirish
boshga jarayonlarni avtomatlashtirishdan tubdan farq qiladi. Bu sinf masalalari
bilan ishlash uchun maxsus qurilmalaridan hamda dasturiy mahsulotlaridan
foydalaniladi.

Ma’lumotlarga avtomatlashgan ishlov berishga mo’ljallangan maxsus
qurilmalar hisoblash texnikasi, maxsus dastuiy vositalari esa boshqaruv tizimlar
deb yuritiladi. Bugungi kunda talabalarga sifatli ta’lim berishni tashkil qilishda
ilmiy-texnika taraqqiyoti mahsuli bo'lgan zamonaviy axborot texnologiyalari va
uning moddiy asosi kompyuterlar xizmatidan keng foydalanib elektron darslik va
qo’'llanmalar tashkil etish va internet manbalaridan hamda masofadan o’qitishning
dasturiy vositalaridan foydalanish davr talabi bo'lib qolmogda. Aynan shu
maqgsadda axborot texnologiyalaridan foydalanish, mutaxassislarning umumiy
ma’lumoti va kasbiy tayyorgarligining sifatini oshirish uchun jahon andozalariga
javob beruvchi axborot texnologiyalarini ta’lim jarayoniga tadbiq etish ham
muhim ahamiyat kasb etadi.

LMS tizimlari zamonaviy axborot texnologiyalari va masofaviy ta’lim
tizimini tashkil etishi mumkin bo'lgan zamonaviy texnologiyalaridan biridir.
Yangi
texnologiyalar negizida (masalan, “Moodle” tizimida) individuallashtirilgan ta’lim
metodikasini  ishlab  chiqish, talabaning bilimlarini  shakllantirish  va
takomillashtirish hamda egallagan bilim darajasini aniqlash kabi vazifalar hal
qilinadi. Ta’lim jarayonida masofali o’qitish texnologiyalaridan foydalanish ta’lim
mazmuni, shakllari va usullarining ijobiy o' zgarishiga kuchli ta’sir ko rsatadi.

Hozirgi kecha kunduzda rivojlangan davlatlarda turli xil LMS tizimlari
ilatilib kelinmoqda. Quyida masofaviy ta’lim jarayonini tashkillashtirish
imkoniyatini beruvchi erkin va ochiq kodli LMS dasturiy majmualarning
nomlari va ularning asosiy imkoniyatlari bo'yicha ma’lumotlarni bayon qilamiz.
Atutor — Ochiq kodli ta’lim jarayonini boshgaruvchi LMS tizimi hisoblanadi.
Tizimda mavjud o'qitish modullari: Forums, Materials, Messenger, Chat,
Exercises, Group work, Student tracking va boshqa modullari mavjud. Tizim
bir necha standartlarni qo'llab-quvvatlaganligi sababli, internet orqali jismoniy
nugsonga ega bo'lgan o'quvchi-talabalar tizim orqali o'quv resurslardan
foydalanishlari mumkin. Xususan, ko'zi ojiz talabalar maxsus web-ilovalar orqali
tizimga bog'langan holda o’quv kontentdagi so'zlarni audio formatga o'tkazgan
holda tinglashi mumkin.

Chamilo — tizimi ham boshqa LMS tizimlari singari IMS(IMS Content
Packaging, IMS QTI) va SCORM standartlarini qo’llab-quvvatlaydi. Tizim
krossplatformali hisoblanib, barcha operatsion tizimlarda ishlaydi. GPLv3
litsenziyasi asosida ish yuritadi. Bu tizimda kurslarni tashkillashtirishda sessiya
nomli qo'shimcha moduli mavjud bo'lib, ma’lum kurslar yakuni bo'yicha lokal
imtihon aratish imkonini beradi. Shuningdek, hisobot bo'limi orqali esa kurslar,
imtihonlar va foydalanuvchilarning holati bo yicha hisobot yaratiladi.

Dokoes — Clarolinening 1.4.2 versiyasidan ajralib chigqan yangi dasturiy
majmua hisoblanadi. Dokoes Claroline platformasini ishlab chiqqan dastlabki
ishchi guruh bir necha a’zolarining ish mahsuli bo'lib, ular ta’lim muassasalari
uchun yaratilgan Claroline tizimidan farqli ravishda, davlat korxonalarining ishchi
xodimlariga moslashtirishni maqsad qilishdi va amalga oshirishdi.

Sakai — dunyoning ko'pgina ta’lim muassasalarida keng foydalanib
kelinayotgan navbatdagi ochiq kodli GNU GPL litsenziyasi asosida erkin
tarqatiluvchi dasturiy majmua hisoblanadi. Boshga LMS tizimlaridan farqi
shundaki, tizim to'liq JAVA tilida yozilgan. Shu sababli tizim kross-platformali
hisoblanadi.

Ilias — bu tizim ham erkin va ochiq kodli masofaviy ta’lim jarayonini
boshqaruvchi LMS tizimi hisoblanadi. Dasturiy majmua 1998-yildan hozirgi
vaqtgacha rivojlanib kelmoqda. Boshga tizimlarda mavjud bo’lgan o’qitish
modullari bu tizimda ham bor: Forums, Materials, Messenger, Chat, Exercises,
Student tracking, Calendar, Glossari, Wiki va boshqa modullari mavjud.

ATutor — tizimi ommalashgan masofaviy ta’lim tizimlari gatoriga kiradi.
ATutor tizimning tarkibida quyidagi modullar mavjud: Forum, Glossary, File
Storage, Site map, My tests and surveys, My tracker, Directory, Export
content,

Chat, Links, Polls, Blogs, Web search va h.k. Bu tizimda yaratilgan kurslar
ob’yektga mo’ljallangan dasturlash tillarida klasslarni yaratish jarayoni kabi uch
xil tipda aniglanadi. Chunonchi, public, Private, Protected.

Amerika Qo ‘shma shtatlarining Oliy ta’lim muassasalarida LMS

tizimlarining ishlatilish statistikasi (1-rasm)

1-rasm

LMS Market Share for 'llaid, cloasly, el i, Sy | =>,.Jr-|hl~5
All Institutions Rearson,SunGard yDatatel &uenzabar ‘

Rossiya federatsiyasining Oliy ta’lim muassasalarida ishlatilayotgan LMS
tizimlari (2-rasm)
2-rasm

Ma’lumki, har bir ta’lim muassasasi 0’z ta’lim jarayonini boshqarish uchun
zamonaviy texnologiyalardan kelib chigqan holda, o'zining virtual axborot ta’lim
muhitini yaratishga harakat qiladi. O‘zbekiston Respublikasi Oliy va o‘rta maxsus
ta’lim vazirligining 2020 yil 27 martdagi “Oliy ta’lim muassasalarida masofaviy
ta’limni joriy etish to‘g‘risida”gi 233-sonli buyrug‘ining ijrosini ta’minlash
magqsadida 2020 yil 1 apreldan boshlab talabalar uchun masofaviy ta’limni
universitet (bakalavriat ta’lim yo‘nalishi, magistratura mutaxassisligi) xususiyatiga
muvofiq metod va texnologiyalarda joriy etildi va shu asosida o‘qitish tashkil
qilindi.

Hoziri kunda Moodle platformasida 2019/2020 o‘quv yili 2-semestrida
o‘qitiladigan fanlardan 1618 (aprel oyida 1500 dan ortiq)ta kurs yaratilgan bo‘lib,
jami foydalanuvchilarning soni 14049 ta ni tashkil etadi. 890 nafar kurs yaratuvchi
professor-o‘qituvchi va barcha ta’lim yo‘nalishi va magistratura mutaxassisligi
bo‘yicha tahsil olayotgan talabalar 12845 nafar, (jumladan 11062 nafar bakalavriat,
359 nafar magistratura, 213 nafar qo‘shma ta’lim dasturlari, 1211 sirtqi va maxsus
sirtqi bo‘lim (1-kurs)) biriktirilgan.

